
MINISTER EARL BALBORDA TA INTERVENI PA KONSERVA INTEGRIDAT I
IMAGEN DI SERVISIO PA OBRA PUBLIKO

Willemstad - For di ora Minister Balborda a asumi enkargo pa e kartera di
Trafiko, Transporte i Planifikashon Urbano el a bini ta opservéa diferente

seflalnan ku den Servisio pa Obra Publiko tin kosnan ta tuma luga ku no ta
kompletamente konforme regla i prosedura nan establesé dor di gobiernu.

A sigui e manera di proseder den e servisio di aserka durante di e tltimo
dos lunanan. A aktua ku koutela pa no hasi dafio na ni e organisashon ni
trahadénan publiko den e servisio.

Pa por yega na konklushonnan mas konkreto, Minister Balborda a tuma e desishon
pa laga Stichting Overheids Accountants Bureau (SOAB) hasi un investigashon
profundo den e servisio. E investigashon aki lo kuminsa denter algun dia i lo mester
dura mas of ménos 3 luna. A tuma e akshon aki pa asina pueblo di Korsou por tin
konfiansa ku no tin kosnan strafio ta tuma luga den Servisio pa Obra Publiko.

Pa garantiséd kurso di e investigashon i mantené trankilidat den e servisio,
Minister Balborda a tuma e desishon tambe pa, entrante ayera 14 di mart
2013 i durante henter e periodo ku e investigashon ta tuma lugd, enkarga
Sra. Gonzalez Manuel kual ta direktor di e Sektor di Infrastruktura i
Planifikashon Urbano huntu ku un tim di maneho interino ku e

maneho diario di e servisio.

Pronto lo introdusi e tim di maneho interino di Servisio di Obra Publiko. Pueblo
mester por tin konfiansa den e manera ku tur servisio di gobiernu ta atendé ku
fondo nan publiko. Ku e paso aki Minister Balborda kier kuminsa re- establesé e
konfiansa aki den Servisio pa Obra Publiko.

Seru di Arrarat Parsela C | Willemstad, Curagao | (T): +5999-4651477 | (F): +5999-4651474


mailto:jhanirha.anita@gobiernu.cw

